
     Njoftim për median

ILDKP-Departamenti Antikorrupsion i Këshillit të Ministrave, Marrëveshje Bashkëpunimi për luftën kundër korrupsionit
Inspektorati i Lartë i Deklarimit dhe Kontrollit të Pasurive (ILDKP) e Departamenti i Kontrollit të Brendshëm Administrativ dhe Antikorrupsion (DKBAA) pranë Këshillit të Ministrave nënshkruan sot Marrëveshje Bashkëpunimi për luftën kundër korrupsionit.
Dy institucionet, me nënshkrimin e kësaj marrëveshje, i japin një impuls të ri bashkëpunimit ndërinstitucional për luftën kundër korrupsionit.
Në bazë të marrëveshjes, palët angazhohen në mbledhjen dhe analizimin e informacionit me qëllim zbulimin e praktikave korruptive apo arbitrare, dhe kjo nëpërmjet mekanizmave të rëndësishme, siç janë kontrolli i ligjshmërisë së akteve të administratës, kontrolli i deklarimit të pasurive dhe parandalimit të konfliktit të interesave të individëve të caktuar të administratës publike.
Në ceremoninë e firmosjes së Marrëveshjes, Inspektori i Përgjithshëm i ILDKP, z. Adriatik Llalla, dhe Drejtori i DBKAA, z. Ivi Kaso, riafirmuan vendosmërinë e dy institucioneve për të kontribuar në procesin e zbatimit të legjislacionit respektiv të dy institucioneve.
Duke vënë theksin në rëndësinë e bashkëpunimit ndërinstitucional për forcimin e shtetit ligjor, luftën kundër korrupsionit, krimit ekonomik, konfliktit të interesave, palët shprehin bindjen se ndërveprimi mes dy institucioneve do të shënojë sukses në evidentimin dhe shmangien e elementëve korruptive në administratën publike. 

